КОМИ РЕСПУБЛИКАСА ВЕСЬКӦДЛАН КОТЫРЛӦН
Ш У Ӧ М
“Российскӧй кредитнӧй организацияясын босьтӧм кредитъяс серти да видз-му овмӧс кредитнӧй потребительскӧй кооперативъясын босьтӧм заёмъяс серти прӧчентъяс мынтӧмысь рӧскод юкӧн вештӧм вылӧ субсидияяс сетан пӧрадок йылысь” Коми Республикаса Веськӧдлан котырлӧн 2013 во урасьӧм тӧлысь 21 лунся 47 №-а шуӧмӧ вежсьӧмъяс пыртӧм йылысь

Коми Республикаса Веськӧдлан котыр шуис:
1. Пыртны “Российскӧй кредитнӧй организацияясын босьтӧм кредитъяс серти да видз-му овмӧс кредитнӧй потребительскӧй кооперативъясын босьтӧм заёмъяс серти прӧчентъяс мынтӧмысь рӧскод юкӧн вештӧм вылӧ субсидияяс сетан пӧрадок йылысь” Коми Республикаса Веськӧдлан котырлӧн 2013 во урасьӧм тӧлысь 21 лунся 47 №-а шуӧмӧ вежсьӧмъяс содтӧд серти.
2. Тайӧ шуӧмыс вынсялӧ сійӧс примитан лунсянь.
Коми Республикаса Веськӧдлан котырӧн

Юрнуӧдысьӧс Медводдза вежысь




     Л. Максимова

Сыктывкар 

2017 вося урасьӧм тӧлысь 13 лун
108 №
Коми Республикаса Веськӧдлан котырлӧн

2017 во урасьӧм тӧлысь 13 лунся 108 №-а шуӧм дорӧ

СОДТӦД
“Российскӧй кредитнӧй организацияясын босьтӧм кредитъяс серти да видз-му овмӧс кредитнӧй потребительскӧй кооперативъясын босьтӧм заёмъяс серти прӧчентъяс мынтӧмысь рӧскод юкӧн вештӧм вылӧ субсидияяс сетан пӧрадок йылысь” Коми Республикаса Веськӧдлан котырлӧн 2013 во 

урасьӧм тӧлысь 21 лунся 47 №-а шуӧмӧ пыртӧм
ВЕЖСЬӦМЪЯС 
“Российскӧй кредитнӧй организацияясын босьтӧм кредитъяс серти да видз-му овмӧс кредитнӧй потребительскӧй кооперативъясын босьтӧм заёмъяс серти прӧчентъяс мынтӧмысь рӧскод юкӧн вештӧм вылӧ субсидияяс сетан пӧрадок йылысь” Коми Республикаса Веськӧдлан котырлӧн 2013 во урасьӧм тӧлысь 21 лунся 47 №-а шуӧмын:

1. 3 пункт гижны тадзи:
“3. Тайӧ шуӧмсӧ олӧмӧ пӧртӧм бӧрся видзӧдны Коми Республикаса Веськӧдлан котырӧн Юрнуӧдысьӧс вежысьлы, коді кывкутана могъяс юклӧм серти ладмӧдӧ Коми Республикаса олӧмӧ пӧртысь власьт органъяслысь уджсӧ аграрнӧй политика лӧсьӧдан да збыльмӧдан, чери овмӧс юкӧнын канму политика лӧсьӧдан да збыльмӧдан, рӧдвыв скӧт видзан юкӧнын канму политика збыльмӧдан, Коми Республика мутасын потребительскӧй кооперация да видз-му овмӧс кооперация сӧвмӧдан юалӧмъяс серти.”.
2.  Российскӧй кредитнӧй организацияясын босьтӧм кредитъяс серти да видз-му овмӧс кредитнӧй потребительскӧй кооперативъясын босьтӧм заёмъяс серти прӧчентъяс мынтӧмысь рӧскод юкӧн вештӧм вылӧ субсидияяс сетан пӧрадок, мый вынсьӧдӧма шуӧмӧн (содтӧд), гижны тайӧ вежсьӧмъяс дорӧ содтӧд серти.
Коми Республикаса Веськӧдлан котырлӧн
2013 во урасьӧм тӧлысь 21 лунся 47 №-а 

шуӧмӧ пыртӧм вежсьӧмъяс дорӧ

СОДТӦД
“ВЫНСЬӦДӦМА
Коми Республикаса Веськӧдлан котырлӧн

2013 во урасьӧм тӧлысь 21 лунся 47 №-а шуӧмӧн
(содтӧд)
Российскӧй кредитнӧй организацияясын босьтӧм кредитъяс серти да видз-му овмӧс кредитнӧй потребительскӧй кооперативъясын босьтӧм заёмъяс серти прӧчентъяс мынтӧмысь рӧскод юкӧн вештӧм вылӧ субсидияяс сетан ПӦРАДОК
1.  Тайӧ Пӧрадокыс урчитӧ российскӧй кредитнӧй организацияясын да  “Сӧвмӧдан да ортсы экономика удж нуӧдан банк (Внешэкономбанк)” канму корпорацияын босьтӧм кредитъяс серти да видз-му овмӧс кредитнӧй потребительскӧй кооперативъясын босьтӧм заёмъяс серти прӧчентъяс мынтӧмысь рӧскод юкӧн вештӧм вылӧ субсидияӧн канмусянь отсӧг федеральнӧй сьӧмкудйысь да Коми Республикаса республиканскӧй сьӧмкудйысь сьӧм тшӧт весьтӧ сетӧм (водзӧ лӧсялӧмӧн — субсидияяс, рӧскод юкӧн вештӧм, кредитъяс (заёмъяс), кредитнӧй организацияяс), мый урчитӧма:
Российскӧй кредитнӧй организацияясын босьтӧм кредитъяс серти да видз-му овмӧс кредитнӧй потребительскӧй кооперативъясын босьтӧм заёмъяс серти прӧчентъяс мынтӧмысь рӧскод юкӧн вештӧм вылӧ Россия Федерацияса субъектъяслӧн сьӧмкудъяслы федеральнӧй сьӧмкудйысь субсидияяс сетан да юклан правилӧясӧн, мый вынсьӧдӧма “Российскӧй кредитнӧй организацияясын босьтӧм кредитъяс серти да видз-му овмӧс кредитнӧй потребительскӧй кооперативъясын босьтӧм заёмъяс серти прӧчентъяс мынтӧмысь рӧскод юкӧн вештӧм вылӧ Россия Федерацияса субъектъяслӧн сьӧмкудъяслы федеральнӧй сьӧмкудйысь субсидияяс сетан да юклан правилӧяс вынсьӧдӧм йылысь” Россия Федерацияса Веськӧдлан котырлӧн 2012 во ӧшым тӧлысь 28 лунся 1460 №-а шуӧмӧн (водзӧ – Субсидияяс сетан 1460 №-а правилӧяс);
Агропромышленнӧй комплексын инвестиция кредитъяс (заёмъяс) серти прӧчента ставка юкӧн вештӧм вылӧ Россия Федерацияса субъектъяслӧн сьӧмкудъяслы федеральнӧй сьӧмкудйысь субсидияяс сетан да юклан правилӧясӧн, мый вынсьӧдӧма “Агропромышленнӧй комплексын инвестиция кредитъяс (заёмъяс) серти прӧчента ставка юкӧн вештӧм вылӧ Россия Федерацияса субъектъяслӧн сьӧмкудъяслы федеральнӧй сьӧмкудйысь субсидияяс сетан да юклан правилӧяс вынсьӧдӧм йылысь да Россия Федерацияса Веськӧдлан котырлысь ӧткымын помшуӧм вынтӧмӧн лыддьӧм йылысь” Россия Федерацияса Веськӧдлан котырлӧн 2017 во тӧвшӧр тӧлысь 23 лунся 49 №-а шуӧмӧн (водзӧ – Субсидияяс сетан 49 №-а правилӧяс).
Субсидияяссӧ сетӧ Коми Республикаса видз-му овмӧс да потребительскӧй рынок министерство (водзӧ – Министерство) сьӧмкуд ассигнованиеяс, кутшӧмъясӧс урчитӧма Коми Республикаса республиканскӧй сьӧмкудйын (федеральнӧй сьӧмкудйысь сьӧмкудкостса трансфертъяс тӧд вылӧ босьтӧмӧн) лӧсялана финансӧвӧй во да планӧвӧй кадколаст вылӧ, да субсидияяс сетӧм вылӧ Министерстволы урчитӧм сьӧмкуд кӧсйысьӧмъяслӧн лимитъяс тшӧт весьтӧ да мындаын.
2. Рӧскод юкӧн вештӧм вылӧ субсидияяс сетӧны:
а) видз-му овмӧсса вузӧс вӧчысьяслы, организацияяслы да асшӧр уджалысьяслы, кодъяс первичнӧя да (либӧ) водзӧ (промышленнӧя) переработайтӧны видз-му овмӧс прӧдукция, да аспом подсобнӧй овмӧс нуӧдысь гражданалы (водзӧ – заёмщикъяс) недыр кежлӧ сетӧм кредитъяс серти, кутшӧмъясӧс босьтӧма 2016 вося ӧшым тӧлысь 31 лунӧдз да кутшӧмъясӧс субсидируйтӧны туйвизьяс серти 1460 №-а сетан правилӧяслӧн 2 пунктса “б”, “б1” да “е” пунктувъяс подув вылын Субсидияяс сетан пӧрадоклӧн 7 пунктӧн урчитӧм сьӧм мындаын агропромышленнӧй комплекс сӧвмӧдан дінмуса уджтасъяслӧн торъя мога петкӧдласъясӧдз воӧдчӧмын отсалӧм вылӧ, мый вынсьӧдӧма Коми Республикаса Веськӧдлан котырлӧн 2017 во урасьӧм тӧлысь 9 лунся 91 №-а шуӧмӧн (водзӧ – 91 №-а Пӧрадок);
б) заёмщикъяслы (аспом подсобнӧй овмӧс нуӧдысь граждана кындзи)  инвестиция кредитъяс серти, кутшӧмъясӧс босьтӧма 2016 во ӧшым тӧлысь 31 лунӧдз да кутшӧмъясӧс субсидируйтӧны туйвизьяс серти Субсидияяс сетан 1460 №-а правилӧяслӧн 2 пунктса “в” - “д1” да “ж” пунктувъяс серти. 

3. Рӧскод юкӧн вештӧм вылӧ федеральнӧй сьӧмкудйысь босьтӧм сьӧмсӧ сетӧны:
тайӧ Пӧрадоклӧн 2 пунктса “а” пунктулӧн урчитӧм недыр кежлӧ сетӧм кредитъяс серти сы мында, мыйта арталӧма Субсидияяс сетан 1460 №-а правилӧяслӧн 6 пунктса “б”, “д” да “е” пунктувъяс серти;
тайӧ Пӧрадоклӧн 2 пунктса “б” пунктулӧн урчитӧм инвестиция кредитъяс серти сы мында, мыйта арталӧма Субсидияяс сетан 1460 №-а правилӧяслӧн 6 пунктса “в”, “г” да “ж” пунктувъяс серти.

Рӧскод юкӧн вештӧм вылӧ Коми Республикаса республиканскӧй сьӧмкудйысь босьтӧм сьӧмсӧ сетӧны:

а) Субсидияяс сетан 1460 №-а правилӧяслӧн 7 пунктса “б” пунктулӧн урчитӧм недыр кежлӧ сетӧм кредитъяс серти – Россия Федерацияса Шӧр банклӧн рефинансируйтӧм вылӧ ставкаысь (учётнӧй ставкаысь) ӧти коймӧд  пай мындаын, индӧм кредитъяс (заёмъяс) серти, кутшӧмъясӧс босьтісны видз-му овмӧсса тӧвар вӧчысьяс (аспом подсобнӧй овмӧс нуӧдысь граждана кындзи), кодъяс вӧчӧны йӧв, – Россия Федерацияса Шӧр банклӧн рефинансируйтӧм вылӧ ставкаысь (учётнӧй ставкаысь) 20 прӧчент мындаын, а индӧм кредитъяс серти, кутшӧмъясӧс босьтісны видз-му овмӧсса тӧвар вӧчысьяс (аспом подсобнӧй овмӧс нуӧдысь гражданаысь да видз-му овмӧс  потребительскӧй кооперативъясысь кындзи), кодъяс вӧчӧны гырысь скӧт яй,  – Россия Федерацияса Шӧр банклӧн рефинансируйтӧм вылӧ ставкаысь (учётнӧй ставкаысь) 3 прӧчента пункт вылӧ унджык мындаын;
б) Субсидияяс сетан 1460 №-а правилӧяслӧн 7 пунктса “в” пунктулӧн урчитӧм инвестиция кредитъяс серти – Россия Федерацияса Шӧр банклӧн рефинансируйтӧм вылӧ ставкаысь (учётнӧй ставкаысь) 20 прӧчент мындаын, а индӧм кредитъяс серти, кутшӧмъясӧс босьтісны видз-му овмӧсса тӧвар вӧчысьяс, кодъяс вӧчӧны гырысь скӧт яй да йӧв, яя да йӧла скӧт видзӧмсӧ сӧвмӧдӧм вылӧ, видз-му овмӧс техника ньӧбӧм вылӧ (2008 вося тӧвшӧр тӧлысь 1 лун бӧрын 10 во кежлӧ кырымалӧм кредитнӧй сёрнитчӧмъяс серти да 2008 вося тӧвшӧр тӧлысь 1 лунсянь 2012 вося ӧшым тӧлысь 31 лунӧдз бӧръясӧ пыртӧмӧн 15 во кежлӧ кырымалӧм кредитнӧй сёрнитчӧмъяс серти, кутшӧмъясӧс босьтӧмаӧсь яя да (либӧ) йӧла скӧт видзӧмсӧ сӧвмӧдӧм вылӧ), яя да йӧла пӧрӧдаа гырысь скӧтлысь рӧдвыв прӧдукция (материал) ньӧбӧм вылӧ, гырысь скӧт видзан комплексъяс (фермаяс), гырысь скӧтлы кӧрым вӧчан объектъяс, гырысь скӧт начкӧм да первичнӧя переработайтӧм вылӧ мясохладобойняяс да гырысь скӧт да йӧв примитан да (либӧ) первичнӧя переработайтан пунктъяс стрӧитӧм, выльмӧдӧм да ӧніяӧдӧм вылӧ – Россия Федерацияса Шӧр банклӧн рефинансируйтӧм вылӧ ставкаысь (учётнӧй ставкаысь) 3 прӧчента пункт вылӧ унджык мындаын; 
в) Субсидияяс сетан 1460 №-а правилӧяслӧн 7 пунктса “г” пунктулӧн урчитӧм инвестиция кредитъяс серти – Россия Федерацияса Шӧр банклӧн рефинансируйтӧм вылӧ ставкаысь (учётнӧй ставкаысь) ӧти коймӧд пай мындаын, а индӧм кредитъяс серти, кутшӧмъясӧс босьтӧмаӧсь видз-му овмӧсса тӧвар вӧчысьяс, кодъяс вӧчӧны гырысь скӧт яй да йӧв,  – Россия Федерацияса Шӧр банклӧн рефинансируйтӧм вылӧ ставкаысь (учётнӧй ставкаысь) 3 прӧчента пункт вылӧ унджык мындаын; 
г)  Субсидияяс сетан 1460 №-а правилӧяслӧн 7 пунктса “д” пунктулӧн урчитӧм кредитъяс серти, кутшӧмъяс серти кредитнӧй сёрнитчӧмъяссӧ (заём сёрнитчӧмъяссӧ) кырымалӧма 2012 вося ӧшым тӧлысь 31 лунӧдз бӧръясӧ пыртӧмӧн, –  Россия Федерацияса Шӧр банклӧн рефинансируйтӧм вылӧ ставкаысь (учётнӧй ставкаысь) 5 прӧчент мындаын; 
д) Субсидияяс сетан 1460 №-а правилӧяслӧн 7 пунктса “е” пунктулӧн урчитӧм кредитъяс серти, кутшӧмъяс серти кредитнӧй сёрнитчӧмъяссӧ (заём сёрнитчӧмъяссӧ) кырымалӧма 2013 вося тӧвшӧр тӧлысь 1 лунсянь, – Россия Федерацияса Шӧр банклӧн рефинансируйтӧм вылӧ ставкаысь (учётнӧй ставкаысь) ӧти коймӧд пай  мындаын; 
е) Субсидияяс сетан 1460 №-а правилӧяслӧн 7 пунктса “ж” пунктулӧн урчитӧм кредитъяс серти - Россия Федерацияса Шӧр банклӧн рефинансируйтӧм вылӧ ставкаысь (учётнӧй ставкаысь) ӧти коймӧд пай мындаын, а индӧм кредитъяс серти, кутшӧмъясӧс босьтісны йӧла да (либӧ) яя скӧт видзӧмсӧ сӧвмӧдӧм вылӧ, тшӧтш гырысь скӧт яйсӧ первичнӧя да (либӧ) водзӧ (промышленнӧя)  переработайтӧм, - Россия Федерацияса Шӧр банклӧн рефинансируйтӧм вылӧ ставкаысь (учётнӧй ставкаысь) 3 прӧчента пункт вылӧ унджык мындаын;
ж) Субсидияяс сетан 1460 №-а 7 пунктса “з” пунктулӧн урчитӧм инвестиция кредитъяс серти – Россия Федерацияса Шӧр банклӧн рефинансируйтӧм вылӧ ставкаысь (учётнӧй ставкаысь) ӧти коймӧд пай мындаын, а кредитъяс серти, кутшӧмъясӧс босьтӧмаӧсь яя да йӧла скӧт видзӧмсӧ сӧвмӧдӧм вылӧ, - Россия Федерацияса Шӧр банклӧн рефинансируйтӧм вылӧ ставкаысь (учётнӧй ставкаысь) 3 прӧчента пункт вылӧ унджык мындаын.
4. Субсидияяс босьтӧм вылӧ инӧда заёмщикъясӧс (аспом подсобнӧй овмӧс нуӧдысь граждана кындзи) бӧръян муртӧсӧн лоӧ татшӧм корӧмъяс ӧтпырйӧ збыльмӧдӧм:

а) заёмщикъяс сетісны финансово-экономическӧй состояние йылысь отчётносьт Россия Федерацияса видз-му овмӧс министерствоӧн вынсьӧдӧм формаяс серти (водзӧ – Россияса Минсельхоз) да Министерствоӧн урчитӧм кадколастӧ (воддза финансӧвӧй воын субсидияяс босьтысь заёмщикъяслы);
б) шыӧдчӧм сетан лун кежлӧ абу юӧртӧма  заёмщик серти выль ног котыртӧм, банкротство либӧ бырӧдӧм, овмӧс нуӧдӧм вылӧ дзескӧдӧм серти уджъяс йылысь;

в) кутчысьӧны тайӧ Пӧрадокӧн урчитӧм субсидияяс сетан условиеясӧ;

г)  заёмщиклӧн эм субсидияяс сетӧм йылысь артмӧдчӧм, мый урчитӧ:

заёмщиклысь сӧгласлун сы вылӧ, медым Министерство, Коми Республикаса сьӧм овмӧс министерство да канмусянь сьӧм овмӧс бӧрся видзӧдан мукӧд орган нуӧдісны прӧверка артмӧдчӧм подув вылын субсидияяс сетан условиеясӧ, могъясӧ да пӧрадокӧ кутчысьӧм серти;
субсидияяс видзан бӧртаслунлӧн да лӧсялана финансӧвӧй во вылӧ налӧн планӧвӧй вежӧртасъяслӧн  петкӧдласъяс;

субсидияяс видзӧм йылысь отчётъяс сетан пӧрадок, кадколастъяс да ног, а сідзжӧ субсидия видзан окталун петкӧдласъясӧдз воӧдчӧм йылысь отчёт, кутшӧмъясӧс урчитӧма тайӧ пунктувлӧн коймӧд абзацӧн;

Артмӧдчӧм формасӧ Министерство вынсьӧдӧ типӧвӧй форма серти, кутшӧмӧс вынсьӧдӧма Коми Республикаса сьӧм овмӧс министерство, да йӧзӧдӧ сійӧс вынсьӧдан лунсянь 3 лун чӧжӧн “Ӧтуввез” юӧртан да телекоммуникация везйын Министерстволӧн официальнӧй сайтын.

Заёмщикъяслӧн субсидияяс видзан бӧртаслун петкӧдласъяслӧн планӧвӧй вежӧртасъясыс (ӧнія финансӧвӧй воын выльысь лӧсьӧдӧмаяс кындзи, а сідзжӧ на кындзи, кодъяс воддза да (либӧ) мунан воясын веськалісны пӧжаръясӧ, ытваӧ да мукӧд неминучаӧ, виччысьтӧм да бырӧдны позьтӧм лоӧмторъясӧ), кутшӧмъясӧс урчитӧма артмӧдчӧмӧн, ӧнія финансӧвӧй воын оз вермыны лоны улынджык воддза финансӧвӧй воын петкӧдласъяслӧн лӧсялана збыль вежӧртасъяс тшупӧдысь либӧ воддза куим воысь петкӧдласъяслӧн збыль вежӧртасъяс шӧркодь тшупӧдысь.

5. Тӧлысь водзын, кор кӧсйӧны кырымавны артмӧдчӧмсӧ, мунысь тӧлысьлӧн медводдза лун вылӧ корӧмъяс, кутшӧмъясӧ колӧ кутчысьны заёмщикъяслы (аспом подсобнӧй овмӧс нуӧдысь граждана кындзи):

заёмщикъяслӧн абу уджйӧз вот, ӧктас да Россия Федерацияса сьӧмкуд системалӧн сьӧмкудъясӧ мукӧд быть колана мынтысьӧм серти;

заёмщикъяслӧн абу кадысь кольӧм уджйӧз Коми Республикаса республиканскӧй сьӧмкудйӧ субсидияяс бергӧдӧм серти да Коми Республикаса республиканскӧй сьӧмкуд водзын кадысь кольӧм мукӧд уджйӧз; 

заёмщикъяс серти абу юӧртӧма выль ног котыртан, банкротство серти либӧ бырӧдан уджъяс, овмӧс нуӧдӧм вылӧ дзескӧдӧмъяс йылысь;
заёмщикъясӧн оз вермыны лоны суйӧрсайса юридическӧй кывкутысьяс, а сідзжӧ россияса юридическӧй кывкутысьяс, кодъяслӧн уставнӧй (складочнӧй) капиталын суйӧрсайса юридическӧй кывкутысьяслӧн участвуйтан пайыс, кодъясӧс пасъянінӧн лоӧ канму либӧ мутас, кутшӧмъясӧс пыртӧма Россия Федерацияса сьӧм овмӧс министерствоӧн вынсьӧдӧм канму да мутас лыддьӧгӧ, кодъяс перйӧны вотсӧ кокньӧдӧм вот режим серти да (либӧ) оз урчитны финансӧвӧй операцияяс нуӧдігӧн юӧр восьтӧмсӧ да сетӧмсӧ татшӧм юридическӧй кывкутысьяс серти (офшорнӧй зонаяс), ӧтлаын вевтыртӧ 50 прӧчент;
заёмщикъяс оз босьтны сьӧм Коми Республикаса республиканскӧй сьӧмкудйысь мукӧд нормативнӧй инӧда акт серти тайӧ Пӧрадокӧн урчитӧм могъяс вылӧ.
6. Заёмщикъяс (аспом подсобнӧй овмӧс нуӧдысь граждана кындзи) ӧнія финансӧвӧй воын субсидияяс босьтӧм могысь сетӧны Министерствоӧ артмӧдчӧм бала кык экземплярын. Министерство пасйӧ артмӧдчӧм баласӧ торъя журналын, видлалӧ, кырымалӧ сійӧс да  артмӧдчӧм бала воан лунсянь 15 уджалан лун чӧжӧн ыстӧ артмӧдчӧмлысь ӧти экземплярсӧ видз-му овмӧсса тӧвар вӧчысьлы артмӧдчӧмын индӧм инпас серти либӧ юӧртӧ артмӧдчӧмсӧ кырымалӧмын ӧткажитӧм йылысь ӧткажитан помкаяс индӧмӧн.

Артмӧдчӧмсӧ кырымалӧм вылӧ колӧны татшӧм документъяс, кутшӧмъясӧс лӧсьӧдӧмаӧсь тӧлысь водзын, кор кӧсйӧны кырымавны артмӧдчӧмсӧ, мунысь тӧлысьлӧн медводдза лун вылӧ:

Юридическӧй кывкутысьяслӧн (асшӧр уджалысьяслӧн) ӧтувъя канму реестрысь выписка;

вот органсянь справка сы йылысь, мый заёмщиклӧн вот, ӧктас да Россия Федерацияса сьӧмкуд системалӧн сьӧмкудъясӧ мукӧд быть колана мынтысьӧм серти кадысь кольӧм уджйӧзыс абу;

Коми Республикаса олӧмӧ пӧртысь власьт органъяслӧн Коми Республикаса республиканскӧй сьӧмкудйӧ субсидияяс бергӧдӧм серти кадысь кольӧм уджйӧз, кутшӧмъясӧс сы лыдын сетісны мукӧд инӧда акт серти, да Коми Республикаса республиканскӧй сьӧмкуд водзын кадысь кольӧм мукӧд уджйӧз абутӧмлун йылысь тӧдмӧгъяс.

Заёмщик вермӧ ас кӧсйӧм серти сетны тайӧ пунктлӧн коймӧд - витӧд абзацъясын индӧм документъяссӧ.


Министерство заёмщиксянь артмӧдчӧм бала воан лунсянь 5 уджалан лун чӧжӧн корӧ тайӧ пунктлӧн коймӧд - витӧд абзацъясын индӧм документъясысь тӧдмӧгъяссӧ канму органъясысь ведомствокостса юӧра йитӧдъяс серти, кодъяслӧн эмӧсь тайӧ тӧдмӧгъясыс сэк, кор индӧм документъяссӧ заёмщик эз сет ачыс.

Заёмщикъяслысь лыддьӧгсӧ, кодъяс серти нуӧдӧны выль ног котыртан, бырӧдан, банкротство серти уджъяс, кодъяс дугӧдісны производственнӧй уджсӧ, кодъяслӧн эм дзескӧдӧмъяс видз-му овмӧс нуӧдӧм вылӧ ӧнія вося быд кварталлӧн медводдза лун кежлӧ, нуӧдӧ Министерство.
Артмӧдчӧмъяс кырымалӧмын ӧткажитан подувъясӧн лоӧны:

а) артмӧдчӧм баласӧ сетӧма абу сэтшӧм форма серти, кутшӧмӧс вынсьӧдіс Министерство;

б) артмӧдчӧм баласӧ сетісны заёмщикъяс, кодъяслӧн субсидия босьтӧм вылӧ инӧдыс абу;

в) артмӧдчӧм баласӧ сетісны заёмщикъяс, кодъяс оз лӧсявны тайӧ Пӧрадоклӧн 4 пунктӧн урчитӧм корӧмъяслы;

г) артмӧдчӧм балаӧн урчитӧм субсидияяс видзан бӧртаслун петкӧдласъяслӧн планӧвӧй вежӧртасъясыс оз лӧсявны тайӧ Пӧрадоклӧн 4 пунктын урчитӧм условиеяслы.
Заёмщикъяс, кодъяс серти примитісны артмӧдчӧм кырымалӧмын ӧткажитӧм йылысь помшуӧм, вермӧны выльысь шыӧдчыны аддзӧм тырмытӧмторъяс бырӧдӧм бӧрын, кутшӧмъясӧс урчитӧма тайӧ пунктлӧн “а”, “в” да “г” пунктувъясӧн.

Артмӧдчӧм балаяс сетан, найӧс босьтӧм йылысь расписка сетан, пасъян журнал нуӧдан пӧрадоксӧ урчитӧны тайӧ Пӧрадоклӧн 11 пунктын индӧм положениеясӧн.

7. Тайӧ Пӧрадоклӧн 2 пунктса “а” пунктулӧн урчитӧм недыр кежлӧ сетӧм кредитъяс серти рӧскод юкӧн вештӧм вылӧ субсидияяс сетӧм могысь:

а) заёмщик сетӧ Министерствоӧ 91 №-а Пӧрадоклӧн 10 пунктӧн урчитӧм документъяс кредитнӧй сёрнитчӧмлӧн вына кадколаст помасян лунсянь 6 тӧлысьысь оз сёрджык;

б) Министерство документъяс босьтігӧн вӧчӧ удж  91 №-а Пӧрадоклӧн  13, 15, 19 да 20 пунктъяс серти пӧрадокын да кадколастъясӧ.

8. Тайӧ Пӧрадоклӧн 2 пунктса “б” пунктулӧн урчитӧм инвестиция кредитъяс серти рӧскод юкӧн вештӧм вылӧ субсидияяс сетсьӧны сэк, кор прӧйдитӧма инвестиция проектъяс бӧръян процедура Россияса Минсельхозӧн урчитӧм пӧрадокын.

9.  Инвестиция проектъяс бӧръян процедура прӧйдитӧм вылӧ:

1) заёмщик сетӧ Министерствоӧ документъяс лыддьӧг серти, кутшӧмӧс урчитӧма Субсидияяс сетан 1460 №-а правилӧяслӧн 12 пунктӧн, кредитнӧй сёрнитчӧм кырымалан лунсянь 6 тӧлысь чӧжӧн;

2) Министерство тайӧ пунктын индӧм документъяс воан лунсянь 3 уджалан лунысь оз сёрджык кадколастӧ: 


а) лӧсьӧдӧ документ чукӧр, кутшӧмӧс сетіс заёмщик Субсидияяс сетан 1460 №-а правилӧяслӧн 12 пунктын урчитӧм лыддьӧг серти, да ыстӧ сійӧс Россияса Минсельхозӧ инвестиция проектъяс бӧръян процедура прӧйдитӧм вылӧ;  


б) сэк, кор эмӧсь тайӧ пунктӧн урчитӧм подувъяс серти инвестиция проектъяс бӧрйӧмсӧ прӧйдитӧм вылӧ документъяс примитӧмын ӧткажитӧм вылӧ подувъяс, дасьтӧ да ыстӧ заёмщиклы инвестиция проектъяс бӧръян процедура прӧйдитӧм вылӧ документъяс примитӧмын ӧткажитӧм йылысь уведомление ӧткажитан подувъяс индӧмӧн;  

в) сёрнигижӧд йӧзӧдӧм бӧрын бӧрйӧм инвестиция проект лыддьӧг содтӧмӧн, кутшӧмӧс лӧсьӧдіс да йӧзӧдіс Россияса минсельхоз “Ӧтуввез” юӧртан да коммуникация везйын сылӧн официальнӧй сайт вылын, 5 уджалан лун чӧжӧн ыстӧ заёмщиклы Россияса минсельхозӧн инвестиция проект ошкӧм йылысь уведомление.
 Бӧрйӧмсӧ прӧйдитӧм вылӧ документъяс примитӧмын ӧткажитан подувъясӧн лоӧны:
Субсидияяс сетан 1460 №-а правилӧяслӧн 12 пунктӧн урчитӧм документ чукӧрсӧ сетӧма абу тырвыйӧ; 
документ чукӧрсӧ сетӧма кредитнӧй сёрнитчӧм кырымалан лунсянь 6 тӧлысь кольӧм бӧрын. 

Заёмщик, кодлы абу тырвыйӧ документ чукӧр сетӧм вӧсна воис бӧрйӧмсӧ прӧйдитӧм вылӧ документъяс примитӧмын ӧткажитӧм йылысь уведомление, вермӧ выльысь сетны документъяссӧ аддзӧм тырмытӧмторъяс бырӧдӧм бӧрын. 
Министерство выльысь видлалӧ документъяссӧ да вӧчӧ тайӧ пунктӧн урчитӧм пӧрадок серти удж.

10. Заёмщик Россияса Минсельхозӧн инвестиция проект ошкӧм йылысь гижӧда уведомление босьтӧм бӧрын сетӧ Министерствоӧ татшӧм документъяс:

а) ӧтпырйӧ:

кредитнӧй организацияӧн эскӧдӧм кредитнӧй сёрнитчӧмлысь копия;

мынтысян поручение (банкса мукӧд документ) копияяс да кредит босьтӧм йылысь заёмщиклӧн ссуднӧй тшӧтысь выписка либӧ документ, мый эскӧдӧ кредит босьтӧмсӧ, кутшӧмъясӧс эскӧдӧма кредитнӧй организация;     

кредит вештан да сы серти прӧчентъяс мынтан график, кутшӧмӧс эскӧдӧма кредитнӧй организация; 
документ заёмщиклысь тшӧт номерсӧ индӧмӧн, кутшӧмӧс сылы восьтӧма субсидия босьтӧм могысь Россия Федерацияса Шӧр банклӧн учреждениеясын либӧ кредитнӧй организацияын; 
  б) кредит серти прӧчентъяс вештӧм бӧрын:

      субсидияяс сетӧм йылысь шыӧдчӧм; 

   мынтысян поручение (банкса мукӧд документ) копияяс, кутшӧмъяс эскӧдӧны шӧр уджйӧз вештӧмсӧ да кредитысь прӧчентъяс мынтӧмсӧ кадколастысь, мый индӧма субсидияяс сетӧм йылысь шыӧдчӧмын,  кутшӧмъясӧс эскӧдӧма кредитнӧй организация;
   заёмщикӧн эскӧдӧм документ копияяс, кутшӧмъяс эскӧдӧны кредит торъя мог вылӧ видзӧмсӧ Министерстволӧн нормативнӧй инӧда актӧн урчитӧм лыддьӧг серти;

  кредит серти рӧскод юкӧн вештӧм вылӧ сьӧм рӧштшӧт (водзӧ – справка-рӧштшӧт) форма серти, кутшӧмӧс урчитӧма Министерстволӧн нормативнӧй инӧда актӧн, субсидияяс сетӧм йылысь шыӧдчӧмын индӧм кадколастысь.

11. Министерство:

1)  воан лунӧ пасйӧ шыӧдчӧмсӧ да документъяссӧ налӧн ӧта-мӧд бӧрся воан пӧрадокын пасъян журналын, кутшӧмӧс нумеруйтӧны, шнуруйтӧны да эскӧдӧны Министерстволӧн печатьӧн, да сетӧ расписка босьтӧм документ лыддьӧг да Министерствоӧ налӧн воан кадпас индӧмӧн;
2) примитӧм шыӧдчӧм да документъяс пасъян лунсянь 10 уджалан лунысь оз сёрджык кадколастӧ: 

а) видзӧдӧ документъяссӧ татшӧмторъяс серти: 

эм-ӧ став документыс;
абуӧсь-ӧ веськӧдӧмъяс, тшыкӧдӧмъяс, помаркаяс, кутшӧмъяс сьӧктӧдӧны найӧс лыддьӧмсӧ;

б) дасьтӧ да ыстӧ заёмщиклы шыӧдчӧмсӧ да документъяссӧ видлалӧм вылӧ босьтӧм йылысь гижӧда уведомление; 

в) сэк, кор эмӧсь тайӧ Пӧрадоклӧн 14 пунктын индӧм подувъяс, дасьтӧ да ыстӧ заёмщиклы шыӧдчӧм да документъяс видлалӧм вылӧ примитны ӧткажитӧм йылысь уведомление помкаяс индӧмӧн, мыйяс лоисны ӧткажитан подулӧн;
3) тайӧ пунктса 2 пунктув серти документъяс прӧверитӧм бӧрын 10 уджалан лунысь оз сёрджык кадколастӧ: 

а) видлалӧ найӧс, примитӧ субсидия сетӧм йылысь (сетӧмын ӧткажитӧм) йылысь помшуӧм;

б) дасьтӧ Министерстволы заёмщикӧн сетӧм ӧнія во водзын мунысь воысь отчётносьт йылысь тӧдмӧгъяс да пуктӧ тайӧ тӧдмӧгъяссӧ документъяс дорӧ;

в) сэк, кор примитӧма субсидия сетӧм йылысь помшуӧм, эскӧдӧ заёмщикӧн сетӧм справка-рӧштшӧтъяс;

г) сэк, кор ӧткажитӧны субсидия сетӧмын тайӧ Пӧрадоклӧн 15 пунктӧн урчитӧм подувъяс серти, дасьтӧ да ыстӧ заёмщиклы субсидия сетӧмын ӧткажитӧм йылысь уведомление помкаяс индӧмӧн, кутшӧмъяс лоисны ӧткажитан подулӧн;

д) пыртӧ пасъян журналӧ примитӧм помшуӧм йылысь лӧсялана гижӧд;

е) сетӧ быд заёмщик серти урчитӧм пӧрадокын оформитӧм субсидияяс вуджӧдӧм вылӧ справка-рӧштшӧтъяс да мынтысян документъяс Коми Республикаса сьӧм овмӧс министерствоӧ.

12. Пасъян журнал формаяс, шыӧдчӧм да документъяс видлалӧм вылӧ примитӧм йылысь, шыӧдчӧм да документъяс видлалӧм вылӧ примитӧмын ӧткажитӧм йылысь, бӧръян процедура прӧйдитӧм вылӧ документъяс примитӧмын ӧткажитӧм йылысь, инвестиция проект Россияса минсельхозӧн ошкӧм йылысь, субсидия сетӧм йылысь, субсидия сетӧмын ӧткажитӧм йылысь уведомлениеяс, кутшӧмъясӧс индӧма тайӧ Пӧрадоклӧн 11 пунктӧн, урчитӧны Министерстволӧн нормативнӧй инӧда актӧн.
13. Тайӧ Пӧрадоклӧн 10 пунктын индӧм документъяс пошта  связь организация пыр, корреспонденция вайысь мукӧд организация пыр ыстігӧн Министерствоса уполномочитӧм уджалысь пасйӧ индӧм документъяссӧ пасъян журналӧ Министерствоӧ налӧн воан лунӧ. Пошта связь организация пыр, корреспонденция вайысь мукӧд организация пыр ыстӧм документъяс пасйӧм йылысь распискасӧ Министерство ыстӧ заёмщиклы пошта пыр шыӧдчӧмын индӧм инпас серти шыӧдчӧмсӧ пасъян лунсянь 2 уджалан лун чӧжӧн.  

14. Документъяс видлавны примитӧмын ӧткажитан подувъясӧн лоӧны: 
а) сетӧма эз став документсӧ, кутшӧмӧс урчитӧма тайӧ Пӧрадоклӧн 10 пунктӧн; 
б) 2016 вося тӧвшӧр тӧлысь 1 лунсянь сетӧма документъяссӧ кредитнӧй сёрнитчӧмлӧн вына кадколаст помасьӧм бӧрын 6 тӧлысь кольӧм мысти;

в) сетӧма документъяс, кӧні эмӧсь веськӧдӧмъяс, тшыкӧдӧмъяс, помаркаяс, кутшӧмъяс сьӧктӧдӧны найӧс лыддьӧмсӧ.
15. Субсидияяс сетӧмын ӧткажитан помкаяс:

а) кредитнӧй сёрнитчӧмын урчитӧм могъяс, кад, кадколастъяс да условиеяс оз лӧсявны Субсидияяс сетан 1460 №-а правилӧясӧн да Субсидияяс сетан 49 №-а правилӧясӧн урчитӧм могъяслы, кадлы, кадколастъяслы да условиеяслы; 
б) документъяс видлалігӧн, кутшӧмъяс эскӧдӧны кредитъяс торъя мог вылӧ видзӧмсӧ, кутшӧмъясӧс сетісны заёмщикъяс, справка-рӧштшӧтын ссуднӧй уджйӧз коляс урчитігӧн, мый серти  артавсьӧ субсидия мындаыс, эрдӧдӧны рӧштшӧт шыбӧльяс; 
в) субсидия босьтысьӧн сетӧм документъясын юӧрыс оз лӧсяв видз-му овмӧсса вузӧс вӧчысьяслӧн финансово-экономическӧй состояние йылысь отчётносьтын урчитӧм татшӧм жӧ юӧрлы (петкӧдласъяслы);

г) заёмщик сетіс документъяс, кутшӧмъяс оз лӧсявны субсидия сетан муртӧсъяслы да условиеяслы тайӧ Пӧрадок серти.

16. Заёмщик, кодлы воис тайӧ Пӧрадоклӧн 14 пунктса “а” да “в” пунктувъясӧн урчитӧм подувъяс серти видлалӧм вылӧ документъяс примитӧмын ӧткажитӧм йылысь уведомление, вермӧ выль пӧв шыӧдчыны шыӧдчӧмӧн аддзӧм тырмытӧмторъяс бырӧдӧм бӧрын. 
 Заёмщик, код серти примитӧма тайӧ Пӧрадоклӧн 15 пунктса “б” пунктулӧн урчитӧм подув серти субсидия сетӧмын ӧткажитӧм йылысь помшуӧм, вермӧ сетны справка-рӧштшӧтъяс ссуднӧй уджйӧз коляссӧ стӧчмӧдӧмӧн кадколастысь, кор сійӧс абу стӧча арталӧма.
Министерство выльысь видлалӧ шыӧдчӧмсӧ да документъяссӧ, кутшӧмъяс воисны тайӧ пункт серти, да вӧчӧ уджъяс тайӧ Пӧрадоклӧн 11 пункт серти пӧрадокын да кадколастӧ.
17. Рӧскодсӧ сьӧмӧн могмӧдӧ Министерство Коми Республикаса сьӧм овмӧс министерствоӧ сетӧм справка-рӧштшӧтъяс да тайӧ Пӧрадоклӧн 10 пунктӧн урчитӧм документъяс подув вылын сьӧм мындаын, кутшӧмӧс урчитӧма тайӧ могъяс вылӧ Коми Республикаса республиканскӧй сьӧмкудлы ӧчереднӧй финансӧвӧй во вылӧ.

18. Субсидияяссӧ вуджӧдӧны Министерстволӧн лицевӧй тшӧтсянь, кутшӧмӧс восьтӧма Коми Республикаса сьӧм овмӧс министерствоын:

заёмщикъяслӧн тшӧтъяс вылӧ, кутшӧмъясӧс найӧ восьтӧмаӧсь Россия Федерацияса Шӧр банклӧн учреждениеясын либӧ кредитнӧй организацияясын; 

Министерствоӧн субсидияяс сетӧм йылысь помшуӧм примитӧмсянь дасӧд уджалан лунысь оз сёрджык тайӧ Пӧрадоклӧн 11 пунктса 3 пунктулӧн урчитӧм кадколастъясӧ.

 19.  Субсидияяс сетан условиеяс, могъяс да пӧрадок бӧрся видзӧдӧны Министерство, Коми Республикаын канмусянь сьӧм овмӧс бӧрся видзӧдысь органъяс да  контроль да дӧзьӧр нуӧдысь мукӧд уполномочитӧм канму орган.
20.  Тайӧ Пӧрадокӧн урчитӧм сьӧмыс лоӧ торъя могаӧн да сійӧс оз позь видзны мӧд мог вылӧ.

Субсидияясысь сьӧмсӧ бергӧдӧны сэк, кор тӧдмалӧма, мый заёмщик торкис тайӧ Пӧрадокӧн урчитӧм найӧс сетан условиеяс пиысь ӧтиӧс, мый аддзӧма прӧверкаяс бӧрын, кутшӧмъясӧс нуӧдісны Министерство, Коми Республикаын канмусянь сьӧм овмӧс бӧрся видзӧдысь органъяс да контроль да дӧзьӧр нуӧдысь мукӧд уполномочитӧм канму орган, татшӧм пӧрадокын:
Министерство субсидияяс сетан условиеясӧ кутчысьӧмсӧ прӧверитан акт кырымалан лунсянь либӧ Коми Республикаын канмусянь сьӧм овмӧс бӧрся видзӧдысь органъяссянь либӧ контроль да дӧзьӧр нуӧдысь мукӧд уполномочитӧм канму органсянь прӧверкаяс бӧрын аддзӧм найӧс сетан условиеяс збыль торкалӧм йылысь тӧдмӧгъяс босьтан лунсянь 10 уджалан лун чӧжӧн ыстӧ заёмщиклы субсидияяслысь сьӧм бергӧдӧм йылысь гижӧда уведомление (водзӧ – бергӧдӧм йылысь уведомление);

заёмщик уведомление босьтан кадпассянь 30 уджалан лун чӧжӧн (уведомлениеын кӧ абу индӧма мӧд кадколаст) бергӧдӧ субсидияяссӧ, кутшӧмъясӧс видзӧма найӧс сетан урчитӧм условиеяс торкалӧмӧн, Коми Республикаса республиканскӧй сьӧмкудйӧ;

сэк, кор оз кутчысьны субсидияясысь сьӧм бергӧдӧм вылӧ кадколастъясӧ, кутшӧмъясӧс урчитӧма уведомлениеӧн либӧ графикӧн, Министерство перйӧ найӧс ёрдӧн индӧм пӧрадокын Россия Федерацияса оланпастэчас серти.

21. Сэк, кор оз воӧдчыны артмӧдчӧмӧн урчитӧм субсидияяс видзан бӧртаслун серти планӧвӧй вежӧртасъяслӧн петкӧдласъясӧдз, субсидияяс сетан волӧн ӧшым тӧлысь 31 лун вылӧ заёмщикъяс бергӧдӧны босьтӧм субсидияяссӧ Коми Республикаса Веськӧдлан котырлӧн 2012 во ӧшым тӧлысь 24 лунся 576-№  шуӧмӧн урчитӧм пӧрадокын да кадколастъясӧ.

22. Нормативнӧй инӧда актъяссӧ, кутшӧмъясӧс примитӧма Министерство тайӧ Пӧрадок збыльмӧдӧм могысь, йӧзӧдӧны урчитӧм пӧрадокын “Ӧтуввез” юӧртан да телекоммуникационнӧй везйын Министерстволӧн официальнӧй сайт вылын найӧс примитан лунсянь 3 уджалан лун чӧжӧн.”.

